
(at tilskila í svari)
Viðgjørt: SPS



Løgfrøðilig meting viðvíkjandi sp. um keypið av Sosialinum er í samsvari við umleggingarlógina
Víst verður til løgfrøðiligu metingarnar og niðurstøðurnar í svarinum hjá landsstýrismanninum í Løgtinginum uppá munnliga fyrispurningin frá Heidi Petersen, løgtingskvinnu, sum kunnu endurgevast og presiserast soleiðis:

Í § 3, stk. 1 í lógini er ásett: 

”§ 3. Felagið verður stovnað við tí endamáli at hava í hondum og reka fjarskiftiskervi og fjarskiftistænastu umframt aðra vinnu, sum hevur samband við hetta virksemið”. 

Eftir fyrra liði í ásetingini skal felagið hava í hondum og reka fjarskiftiskervi og fjarskiftistænastu. Felagið kann, umframt fjarskiftiskervi og fjarskiftistænastur, eisini reka aðra vinnu við tað, at felagið eftir øðrum liði í ásetingini eisini kann reka aðra vinnu, sum hevur sambandi við fjarskiftiskervið og fjarskiftistænastur. Hetta er ein lítið nágreinilig áseting, og í viðmerkingunum til lógaruppskotið er eingin stuðul fyri ávisari tulking av hvat onnur vinna, sum hevur sambandi við fjarskiftiskervið og fjarskiftistænastur, nærri fevnir um. Trupulleikin við at nágreina nærri hvat onnur vinna við tilknýtið til primeru uppgávurnar hjá Føroya Tele fevnir um, verður ikki minni av, at innihaldið í hugtøkum sum ”fjarskifti”, ”fjarskiftiskervið” og ”fjarskiftistænastur” skiftir, sum tíðin gongur, samsvarandi tøkniligu menningini. 

Tá § 3, stk. 1 í umleggingarlógini sostatt er ein lítið nágreinliga áseting, er tað tilsvarandi rúm fyri, at Føroya Tele eftir eini meting tekur upp virksemi, sum nevnd og stjórn heldur gagnar felagnum Tað eigur ikki at verða gjørt inntriv í metingarheimildina, sum bæði eftir umleggingarlógini og viðtøkunum fyri felagið, er latin nevnd og stjórn felagsins uttan so, at tiltakið greitt liggur uttan fyri karmarnar av metingarheimildini. Sum málið var upplýst, tá fyrispuringurin var svaraður í løgtinginum, var eingin tílík greið heimild fyri inntrivum – at keypið uttan iva lá uttanfyri karmarnar av endamálsásetingini í umleggingarlógini – í hesum førinum, og var tí ikki grundarlag fyri inntrivum í ræðisrættin hjá nevnd og stjórn felagsins.

Frágreiðingin og løgfrøðiliga metingin hjá Føroya Tele gevur ikki grundarlag fyri at broyta metingina og niðurstøðuna, sum gjørd varð í sambandi við svarið í Løgtinginum uppá munnliga fyrispurningin hjá Heidi Petersen, løgtingskvinnu.

Tinganes  •  Postsmoga 377  •  110  Tórshavn 

Telefon 35 60 60  •  Telefax   35 60 65  •  E-mail: vmr@vmr.fo

2/1

